
NUACHTLITIR CHILL CHOMÁIN 

 

Rinneadh seoladh ar an leabhar nua-fhoilsithe ‘Táin Bó Mhaigh Eo The Cattle Raid of Mayo – The History and 

Heritage of The Táin Bó Fliodhaise’ in Ionad Ealaíne Bhéal an Átha ar Lá Fhéile Bríde, 1ú Feabhra.  Ag an 

seoladh bhí (ó chlé) Liamy Mc Nally, Anthony Brogan (Táin Bó Fliodhaise Project Steering Committee - TBF), 

Pat Mc Loughlin (TBF), Ann Marie Flynn (Mayo North Tourism Marketing Manager), Micheál Ó Seighin 

(TBF),  Senator Michelle Mulherin, Treasa Ní Ghearraigh (TBF), Uinsíonn Mac Graith (TBF),  Carmel Hughes 

(North-Mayo West-Sligo Heritage Group), Niall King (TBF),  Jim Henry (TBF),  Caitlín Uí Sheighin (TBF) and 

Seán Walsh (Director Ballina Arts Centre) (photo: Richenda Barrett) Tá tuilleadh faoi seo ar leathanach 4. 

* Nuachtlitir Áitiúil 

* A Community Newsletter 

* Guth an phobail ar mhaithe leis an bpobal 

* Published four times a year 

* Provides a voice for the local community and an update on development issues 

Foilsithe ag Comhar Dún Chaocháin Teo (i gcomhar le fo-choiste Ghlór na nGael) 



Coiste Bainistíochta an Chomharchumainn / The Management Committee 

 
Cathaoirleach:  Bríd Ní Sheighin   

Rúnaí:   Seán Mac Aindriú 

Cisteoir:  Máire Cáit Uí Mhurchú 

Na baill eile: Micheál Ó Seighin, Micheál Ó Murchú, Micheál de Búrca, Caitlín Uí Sheighin, 

Uinsíonn Mac Graith agus Séamus Ó Murchú.  

 

Ráiteas Misin / Mission Statement 

 

Is comharchumann forbartha pobail é Comhar Dún Chaocháin Teo atá cláraithe le Clárlann na 

gCarachumann.  Tá sé mar ráiteas misin aige oibriú go gníomhach ar shon forbairt 

theangeolaíocha/chultúrtha, bhonneagartha, oideachasúil agus shóisialta paróiste Chill Chomáin agus 

acmhainní nadúrtha agus daonna an cheantair a fhorbairt ar bhealach chomhtháite.  Ag comhoibriú le Coiste 

Ghlór na nGael, grúpaí forbartha áitiúla agus eagraisí éagsúla stáit tá roinnt tograí curtha i gcrích go dáta.   

 

Comhar Dún Chaocháin Teo is a community development co-operative which is registered with the Registry of 

Friendly Societies.  Its mission is to work in a proactive way to promote the linguistic/cultural, infrastructural, 

educational and social development of the parish of Cill Chomáin and to develop in an integrated way the 

material and human resources of the area.  Working in conjunction with Coiste Ghlór na nGael, local 

development groups and various state agencies a number of projects have been undertaken to date.   

 

Ionad Eolais / Information Office 

 

Tá oifig na heagraíochta lonnaithe sa Seanscoil i 

gCeathrú Thaidhg áit a bhfuil na seirbhísí seo a 

leanas le fáil:-  

 

Eolas agus comhairle do choistí pobail maidir le 

ról na n-eagras forbartha, conas tograí a fhorbairt 

agus a bhainistiú, foinsí maoinithe &rl.  

 

Foirmeacha iarratais ar scéimeanna éagsúla mar 

shampla deiseanna traenála &rl.   

 

Seirbhísí cóipéala, laminating agus facs  

 

Seirbhísí eolais do chuairteoirí - léarscáileanna, 

bróisiúirí, leabhráin, dlúthdhioscanna, cártaí 

poist, leabharlann d’ábhar béaloideasa agus 

liteartha Gaeilge, taispeántas grianghraif &rl.   

 

The organisation’s office is located in the Seanscoil, 

Ceathrú Thaidhg where the following services are 

available:- 

 

Information and assistance to community groups in 

relation to the role of development agencies, 

developing and managing projects, sourcing 

funding etc.   

 

Application forms on various schemes including 

training opportunities etc.    

 

Photocopying, laminating and fax services.   
 

Visitor information including maps, brochures, 

booklets, CD ROMs, postcards, a library of folklore 

and Irish language material, photographs etc.    

Guth an Phobail / Have Your Say 

 

Má tá spéis agat a bheith i do bhall ar an gcomharchumann agus ionchar níos mó a bheith agat ar chúrsaí forbartha 

na háite déan teagmháil le Treasa le haghaidh tuilleadh eolais.  Má tá aon tuairimí agat ar ábhar an nuachtlitir seo 

nó moltaí le haghaidh an chéad eagrán eile ba bhreá linn cloisteáil uait.    

 

If you would like to become a member of the comharchumann and have a greater input into the overall development 

of the area please contact Treasa for further information. We welcome your comments on the items covered in this 

newsletter and/or any ideas you may have for the next issue.   

  

Déan teagmháil le  Treasa Ní Ghearraigh, Comhar Dún Chaocháin Teo,  

An tSeanscoil, Ceathrú Thaidhg, Béal an Átha, Co. Mhaigh Eo  

Guthán:  097 88082  Ríomhphoist: dunchaochain1@eircom.net   



 3 

Oifigeach Pleanála Teanga Ceaptha / Language Planning Officer Appointed 

 

De réir Acht na Gaeltachta 2012, caithfidh chuile phobal Gaeltachta plean teanga a réiteach agus a chur i bhfeidhm 

chun tacú le húsáid na Gaeilge ina cheantar.  Tá Gaeilge Iorrais freagrach as an bpróiseas seo a stiúradh i limistéar 

Mhaigh Eo Thuaidh, i gcomhar le pobail áitiúla agus páirtithe leasmhara.  Tá cónaí ar 7,199 duine nó thart ar 70% de 

dhaonra na Gaeltachta i Maigh Eo sa cheantar fairsing seo, ina bhfuil na toghroinn ceantair An Geata Mór Theas, An 

Geata Mór Thuaidh, Béal an Mhuirthead, Cnoc an Daimh, Muing na Bó, Cnoc na Lobhar, Barr Rúscaí, Gleann na 

Muaidhe, Béal Deirg Mór, Gleann Chaisil, Na Monga, Cnoc na Ráithe agus Guala Mhór lonnaithe. 

 

Tar éis próiseas chuimsitheach chomhairliúcháin, cuireadh Plean 

Teanga Mhaigh Eo Thuaidh (2018-2024) le chéile, ina leagtar 

amach 34 beart in 11 réimse difriúil.  Cuireadh an plean faoi bhráid 

Údarás na Gaeltachta agus ansin chuig An Roinn Cultúir, Oidhreachta 

agus Gaeltachta.  I mí Lúnasa 2018 fógraíodh go raibh deontas de 

€100,000 ceadaithe don chéad bhliain.  Tá Dr Laoise Ní Dhúda anois 

ceaptha mar Oifigeach Pleanála Teanga agus thosaigh sí sa bpost go 

luath i mí Feabhra.  Le comhoibriú agus dea-thoil an phobail agus 

tacaíocht chuí ó na heagrais stáit tá súil againn go mbeidh todchaí 

dearfach i ndán don Ghaeilge i limistéar Mhaigh Eo Thuaidh.  

 

Tuilleadh eolais: Coinnigh súil ar leathanach Facebook ‘Gaeilge 

Iorrais’ agus ar an suíomh idirlíne  www.gaeilgeiorrais.ie don nuacht 

is déanaí.  Bí i dteagmháil ag (085) 250 3321 nó ar an ríomhphoist ag 

gaeilgeiniorras@gmail.com  más mian leat níos mó eolais a fháil faoin 

bpróiseas sa limistéar seo, chun spéis a chlárú nó chun moltaí ábhartha a roinnt.  Cuirfear fáilte mhór roimh dhuine ar 

bith ar mian leis nó léi a bheith rannpháirteach sa phróiseas.  

 

Under Acht na Gaeltachta 2012 every Gaeltacht community must prepare and implement a language plan to 

support and develop Irish language use in their area.  Gaeilge Iorrais is responsible for overseeing this process in 

Maigh Eo Thuaidh (North Mayo Gaeltacht area), in consultation with local communities and various stakeholders.  

7,199 people or circa 70% of the Mayo Gaeltacht population live in this vast area, which includes the District 

Electoral Divisions of An Geata Mór Theas, An Geata Mór Thuaidh, Béal an Mhuirthead, Cnoc an Daimh, Muing na 

Bó, Cnoc na Lobhar, Barr Rúscaí, Gleann na Muaidhe, Béal Deirg Mór, Gleann Chaisil, Na Monga, Cnoc na Ráithe 

and Guala Mhór. 

 

Following an extensive consultation process, the North Mayo Language Plan (2018-2024) was compiled where 

34 recommendations or specific measures are proposed in 11 key areas.  The plan was submitted to Údarás na 

Gaeltachta and then forwarded to the Department of Culture, Heritage and the Gaeltacht for its approval.  In 

August 2018 it was announced that funding of €100,000 was granted for the first year.  Dr Laoise Ní Dhúda has now 

been appointed Language Planning Officer and she took up the position early in February.  With the co-operation 

and goodwill of the community as well as the necessary support from the relevant state agencies we hope that the 

Irish language has a positive future in the North Mayo Gaeltacht area. 

 

Further Information: Check out Gaeilge Iorrais’ Facebook page and the website www.gaeilgeiorrais.ie for the 

latest updates.  .Any relevant suggestions and/or recommendations from the North Mayo Gaeltacht community are 

most welcome.  If you would like to hear more about this process or get involved please contact 085 250 3321 or e-

mail gaeilgeiniorras@gmail.com  

 

 

 

 

http://www.gaeilgeiorrais.ie/
mailto:gaeilgeiniorras@gmail.com

Seoladh Oifigiúil Táin Bó Fliodhaise / Official Launch of the Cattle Raid of Mayo 

Táin Bó Mhaigh Eo - The Cattle Raid of Mayo - The History and Heritage of the Táin Bó Fliodhaise 

Ar an 1ú Feabhra, Lá Fhéile Bríde, rinneadh seoladh oifigiúil ar an 

tionscnamh ‘Táin Bó Fliodhaise – Táin Bó Mhaigh Eo’ in Ionad Ealaíne 

Bhéal an Átha.  Thug an ócáid chun chríche iarrachtaí leanúnacha an 

choiste dheonaigh a cuireadh ar bun os cionn dhá bhliain ó shin (faoi 

scáth Chomhar Dún Chaocháin Teo) chun an scéal mealltach seo a chur 

faoi bhráid an phobail i gcoitinne. Go dtí seo eagraíodh féilte, 

taispeántais ealaíne, agus cruthaíodh nascanna le pobal Argyll in Albain, 

áit ar scríobhadh an scéal i Scríbhinn Ghleann Mhasáin atá coinnithe i 

Leabharlann Náisiúnta na hAlbain i nDún Éideann.    

Is réamhscéal é an Táin Bó Fliodhaise den mhórscéal chlúiteach Táin Bó 

Cuailnge.  I measc na Tána níl aithne ná eolas forleathan ar Táin Bó 

Mhaigh Eo – scéal eachtraíochta, miotasach Ceilteach a théann siar go 

dtí an chéad aois A.D. – agus a dhéanann cur síos ar an tslí a lean arm 

Mheadhbh, ó Ráth Chruacháin i gCondae Ros Comáin isteach go hIorras 

ar ruaig chreiche eallaigh.  Bhí súil acu ar bhó amháin ach go háirithe, 

An Bhó Mhaol (ar a dtugtaí An Maol uirthi), bó le bua bleachta a bhí 

inann dóthain bainne a sholáthar d’aon chrú do trí chéad fear, maraon 

lena gcuid mná agus páistí.  

Bhí an seoladh oifigiúil ina thrí chuid ag tosnú le taispeántas sleamhnáin 

ar stair agus oidhreacht an tionscnimh le hAntaine Ó Brógáin.  Ina dhiaidh sin rinne an craoltóir agus an t-iriseoir 

Liamy Mac an Fhálaigh seoladh oifigiúil ar an leabhar ‘Táin Bó Mhaigh Eo The Cattle Raid of Mayo – The History and 

Heritage of The Táin Bó Fliodhaise’.  Fuair an leabhar, atá foilsithe ag Comhar Dún Chaocháin Teo, tacaíocht 

airgeadais ó hÚdarás na Gaeltachta, Comhairle Chondae Mhaigh Eo agus ón gComhairleoir Teresa Whelan faoin 

gCiste Pobail 2018.  Ansin bhí cur i láthair ar thaispeántas ealaíne 'Landscapes of the Gamhanraidh in Erris and 

Beyond' le ábhar ealaíne ó Diana Ní Thailliúr, Antaine Ó Brógáin agus páistí bunscoile ó scoileanna náisiúnta Gleann 

na Muaidhe, Ros Dumhach agus Ceathrú Thaidhg ag léiriú an tírdhreach agus na láithreáin seanda atá ceangailte leis 

an scéal. 

Tá an leabhar ar díol i siopa Easons i mBéal an Átha, Castle Bookshop i gCaisleán a’ Bharraigh, Westcoast Rare Books 

agus Siopa Leabhair Uí Dhubhaigh i gCathair na Mart, Siopa Hineys i gCrois Mhaoilíona, Siopa Ui Lionaird i Leath-

ardáin, Ionad Cruachán Ai, Siopa Uí Chiaráin i mBéal an Mhuirthead agus sa Seanscoil i gCeathrú Thaidhg.  Ba mhaith 

leis an gcoiste buíochas ó chroí a ghlacadh le Liamy Mac an Fhálaigh agus le Seán Breathnach as a gcomhoibriú. 

 

Rinne an t-iriseoir agus an craoltóir Áine Ní Chiaráin seoladh áitiúil ar an leabhar sa Seanscoil i gCeathrú Thaidhg ar 

an 15ú Márta mar chuid de Seachtain na Gaeilge.  Agus í ag caint, dúirt Áine go raibh sé fíor-thabhachtach go 

mbeadh an traidisiún béil agus an dinnsheanchas caomhnaithe.  Mhol sí an coiste stiúrtha as ucht an leabhair breá seo 

a fhoilsiú, a bhéas mar acmhainn luachmhar do na glúine atá le teacht.       

1st February, Lá Fhéile Bríde, marked the official launch of the ‘Táin Bó Fliodhaise – The Cattle Raid of Mayo’ 

project in Ballina Arts Centre.  The event brought to fruition the ongoing efforts of a voluntary committee which 

was set up over two years ago (under the auspices of Comhar Dún Chaocháin Teo) to highlight and create an 

awareness of the Mayo Táin and bring this epic story to a wider audience.  To date, the committee has organized 

festivals, art exhibitions and created links with the community of Argyll in Scotland where the story was written by 

Medieval scribes in the 15th century Glenmasan Manuscript which is now held in the Advocates Library in 

Edinburgh, the National Library of Scotland.   

The Táin Bó Fliodhaise (a prequel to the great Irish saga Táin Bó Cuailnge) is an adventurous Celtic mythology 

saga which takes place in County Mayo.  It describes how a cattle raid brought Queen Meadhbh and her army 

from Ráth Chruacháin in County Roscommon on a journey through Mayo, to reach their final destination at Rath 

Muireagáin near Glencastle in Erris.  The purpose of the raid was to steal away the prized Maol or hummel cow, 

which was reputed to supply enough milk daily for three hundred men, their wives and children, as well as the 

herds and wealth of the resident Gamhanraidh tribe.  Many of the events in this epic story were driven by power, 

greed, vengeance, deceit and lust.   

 

The official launch itself was threefold commencing with a slideshow presentation by Anthony Brogan who gave an 

overview of the project’s history and heritage.  This was followed by the launch of the book ‘Táin Bó Mhaigh Eo The 

Cattle Raid of Mayo – The History and Heritage of The Táin Bó Fliodhaise’ by well-known journalist and broadcaster 

Liamy McNally.  Published by Comhar Dún Chaocháin Teo, the book received funding from Údarás na Gaeltachta, 

Mayo County Council and Councillor Teresa Whelan under the 2018 Community Fund.  The evening concluded 

with the launch and presentation of the art exhibition 'Landscapes of the Gamhanraidh in Erris and Beyond' with 

artworks by Diana Taylor, Anthony Brogan and schoolchildren from Gleann na Muaidhe, Ros Dumhach and 

Ceathrú Thaidhg National schools depicting the landscapes, sites and scenes associated with the story. 

 

The book is on sale in Ballina Arts Centre, Easons in Ballina, Castle Bookshop in Castlebar, Westcoast Rare Books 

and Seamus Duffy’s Bookshop in Westport, Hiney’s in Crossmolina, Leonard’s in Lahardaun, Cruachán Ai Visitor 

Centre in Tulsk, Carey’s Newsagents in Belmullet and An tSeanscoil in Ceathrú Thaidhg.  The committee would 

like to sincerely thank Liamy Mc Nally and Sean Walsh for ensuring the event was a wonderful and memorable 

occasion. 

 

The book was also launched in the 

Seanscoil, Ceathrú Thaidhg on 

15th March by journalist and 

broadcaster Áine Ní Chiaráin as 

part of Seachtain na Gaeilge.  Áine 

emphasised the importance of 

preserving the tradition of 

storytelling and folklore and 

complimented the project 

steering committee on achieving 

this through the publication of a 

wonderful book which would 

prove to be a valuable resource 

for generations to come. 

(grianghraf: Uinsíonn Mac Graith) 

 

 

Féile Táin Bó Fliodhaise / The Táin Bó Fliodhaise Festival 

 

Tá an coiste ag eagrú féile deireadh seachtaine ar an 7ú, 8ú agus 9ú Meitheamh ina mbeidh sraith chainteanna agus 

cuairteanna chuig cuid de na suíomhanna tábhachtacha ársaí atá ceangailte le Táin Mhaigh Eo.  Is féidir breis eolais a 

fháil ó Anthony Brogan ag 087 9544468. 

 

The committee is organizing a weekend festival on 7th, 8th and 9th June, with lectures and visits to some of the 

important ancient sites connected with the Cattle Raid of Mayo.  For further information please contact Anthony 

Brogan on 087 9544468. 

Scéalta Eile / Other News 

Ranganna Ealaíne / Art Classes 

Tá ranganna ealaíne le béim ar tarraingt agus peinteáil 

le acrylic ar siúl sa Seanscoil faoi láthair faoi stiúir John 

Monaghan.  Is é Clár Leader Oirthuaisceart Mhaigh Eo 

atá ag déanamh páirt-mhaoiniú ar an gcúrsa faoin 

gclár SICAP.  

Art classes with an emphasis on drawing and painting 

with acrylics are currently underway in the Seanscoil 

under the tuition of John Monaghan.  The course is 

part-funded by Mayo North East Leader Partnership 

Company under the SICAP Programme. 

Lá Mhaigh Eo / Mayo Day 

 

Beidh Oifig Gaeilge Chomhairle Contae Mhaigh Eo, i gcomhpháirt le Gaeltachtaí Mhaigh Eo, ag ceiliúradh Lá Mhaigh 

Eo i dTeach Pháirc Thurlaigh, Caisleán an Bharraigh ar an Satharn, 4 Bealtaine i mbliana.  Beidh seastán ag Comhar 

Dún Chaocháin Teo i lár an aonaigh chun eolas faoi imeachtaí agus seirbhísí an chomharchumainn a chur faoi bhráid 

an phobail.  Tá breis eolais le fáil ó Marian Ní Mháille (Oifigeach Gaeilge le Comhairle Chondae Mhaigh Eo) ag 086 

0602541 agus ar an ríomhphoist ag maomalley@MayoCoCo.ie    

 

Mayo County Council’s Irish Language Office, in partnership with organizations from the Mayo Gaeltacht, will be 

celebrating Lá Mhaigh Eo in Turlough Park House, Castlebar on Saturday, 4th May.  Comhar Dún Chaocháin Teo 

will have an information stand to spread the word to the general public on its programme of activities and 

services.  Further information is available from Marian Ní Mháille (Irish Language Officer with Mayo County 

Council) at 086 0602541 or by e-mail at maomalley@MayoCoCo.ie    

 

Damhsa Traidisiúnta agus Ceol / Traditional Dancing and Music Classes 

 

Eagraítear ranganna damhsa traidisiúnta agus ceol sa 

Seanscoil chuile Aoine le Nessa Ní Chuimlín, a bhfuil 

céim sa Damhsa agus Ceol Gaelach bainte amach aici ó 

Ollscoil Luimnigh.  Déanann na ranganna, atá ar siúl 

óna 5.00 i.n. go 7.30 i.n., freastal ar chuile aoisghrúpa 

idir páistí agus daoine fásta.  Tá breis eolais le fáil ó 

Nessa ag 086 6686803 nó ar an ríomhphost ag 

nessatimlinschool@gmail.com  

 

Traditional Irish Dancing and Music Classes are 

organized in the Seanscoil every Friday with tuition 

provided by Nessa Timlin who has a Bachelor of Arts 

in Irish Music and Dance from the University of Limerick.  The classes, which are held from 5.00 p.m. to 7.30 p.m., 

cater for all age groups and dance levels.  For further information please contact Nessa on 086 6686803 or e-mail 

nessatimlinschool@gmail.com or dunchaochain1@eircom.net 

 

 

 

 

mailto:nessatimlinschool@gmail.com
mailto:nessatimlinschool@gmail.com
mailto:dunchaochain1@eircom.net

Seachtain na Gaeilge  

 

Daltaí ó Scoil Náisiúnta Cheathrú Thaidhg ag cánadh amhráin mar chuid  

den cheolchoirm a bhí eagraithe ag an Scoil. 

  

Is í Seachtain na Gaeilge, a bhí ar siúl ó 1ú go 17ú Márta, ceann de na féilte is mó i saol na Gaeilge.  Mar chuid den 

chlár eagraíodh imeachtaí éagsúla ina measc ranganna comhrá Gaeilge, ranganna damhsa traidisiúnta agus 

ranganna ceoil, scéalaíocht le páistí an naíonra, tráth na gceist, agus ceolchoirm le ceol, amhránaíocht agus damhsa 

traidisiúnta Gaelach.  Ba iad Comhar Dún Chaocháin Teo, Cumann Lúthchleas Gael Chill Chomáin agus Scoil 

Náisiúnta Cheathrú Thaidhg a bhí i mbun an eagrúcháin.  Ba mhaith leis an gcoiste buíochas a ghlacadh le Coiste 

Dúiche Mhaigh Eo Conradh na Gaeilge as ucht a chomhoibriú.    

Seachtain na Gaeilge, which took place from 1st to 17th March, is one the biggest Irish-language festivals.  To 

coincide with this, various activities were organized including conversational Irish classes, traditional dancing and 

music classes, storytelling with children from the naíonra, a table quiz and a concert of music, singing and 

traditional Irish dancing.  The programme was organized by Comhar Dún Chaocháin Teo, Cumann Lúthchleas 

Gael Chill Chomáin and Ceathrú Thaidhg National School.  The committee would like to thank Coiste Dúiche 

Mhaigh Eo Conradh na Gaeilge for its co-operation. 

 

Ciorcal Comhrá / Conversational Irish Classes 

Tá Cumann Lúthchleas Gael Chill Chomáin ag eagrú ranganna comhrá Gaeilge sa Club-theach i nGleann na Muaidhe 

chuile oíche Dé Céadaoin ag 8.00 i.n.  Bun rang atá i gceist le cuidiú leat d’fhoclóirín agus do líofacht sa teanga a 

fheabhsú. Beidh fáilte roimh chuile dhuine gur mian leo snas nó feabhas a chur ar a gcuid Gaeilge.   

Cill Chomáin G.A.A. is organizing conversational Irish classes in the Club-house, Gleann na Muaidhe every 

Wednesday at 8.00 p.m.  This class will help to improve your vocabulary and fluency in the language.  Anyone 

who would like to improve on their existing ability is welcome to attend in a welcoming and informal setting.  Bain 

trial as an cúpla focal. 

Ceardlanna Ceardaíochta / Craft Workshops 

 

I mí Feabhra d’eagraigh na healaíontóirí Gareth 

Kennedy agus Monica De Bath ceardlann 

ceardaíochta thar dhá lá le daltaí i Scoil Náisiúnta 

Cheathrú Thaidhg.  Bhí sé seo mar pháirt de 

Ghradam an Chomhairle Ealaíne a bhronnadh ar 

Gareth chun leanacht ar aghaidh le tionscnamh a 

tosaíodh i 2017, sé sin comóradh cúig bliain is 

fiche ar an tionscnamh ealaíne poiblí ‘Tír Sáile’.  

Déanann an chonair dealbhóireachta seo, atá 

lonnaithe ar fud Iorrais, comóradh ar cúig mhíle 

bliain de lonnaíocht daonna i dtuaisceart Mhaigh 

Eo.  Tá obair Gareth dírithe ar shaol na ndaoine 

sa gceantar ó cuireadh ‘Tír Sáile’ i gcrích agus ar 

rud speisialta a dhéanamh a bhéas ann cúig bliain 

is fiche síos an bóthar.   
 

Chuir ceardlanna na scoile tús leis an bpróiseas.  

Threoraigh Gareth tionscnamh dírithe ar Oileán, áit a raibh ar na daltaí oibriú le chéile chun oileáin inbhuaineacha a 

chruthú le h-áitrimh chónaithe, bia agus fuinneamh.  D’oibrigh Monica leis na daltaí ar a scileanna líníochta dírithe ar 

bhéaloideas a bhain le hábhar miotasach Iorrais mar shampla Caochán agus an tEach Uisce.  Baineadh úsáid as 

feamainn agus ábhar orgánach sna léaráidí a crúthaíodh.  Déanfaidh Gareth, Monica agus Ríonach Ní Néill éascaíocht 

ar cheardlann eile thar dhá lá i mí Bealtaine le dearcadh ar ghiúis phortaigh agus ábhar nadúrtha dathaithe d’olann i 

measc rudaí eile.   

 

In February visual artists Gareth Kennedy and Monica De Bath ran a two-day craft workshop with students in 

Ceathrú Thaidhg National School.  This is part of an Arts Council Award which Gareth was awarded to continue 

work initiated in 2017 exploring the 25th anniversary of the Tír Sáile public art commissions which are located 

across Erris.  The original commissions referenced 5000 years of human settlement in North Mayo as part of the 

Mayo 5000 celebrations.  Gareth's work is to reflect on the last 25 years of life in the area and to make something 

that will be around in 25 years time. 

 

The school workshops initiated this process.  Gareth led a model-making Island project where students worked 

together to create sustainable islands on which to live, grow food and produce energy.  Monica worked with the 

students on drawing exercises derived from folklore concerning mythical creatures of Erris, from Caochán to the 

so-called water horse.  Seaweed and other organic materials were also used for the students to create spontaneous 

and energised drawings.  Another two-day workshop will be facilitated by Gareth, Monica and Ríonach Ní Néill in 

May to explore, among other things, bog pine and natural dying materials for wool. 

 

Na Naíonraí - Childcare Services Registration 

 

Tá seirbhísí réamhscoile Naíonra Dhún Chaocháin agus Naíonra Ghleann na Muaidhe ag clárú páistí anois le 

haghaigh an téarma 2019/20.  Tá sé riachtanach foirm iontrála a líonadh isteach le haghaidh do pháiste roimh 3ú 

Bealtaine má sé beartaithe aige/aici tosnú in aon cheann de na seirbhísí seo i mí Meán Fómhair seo chugainn.  Tá 

tuilleadh eolais le fáil ó Sorcha ag 097 88059 / 085 2061858 i leith Naíonra Dhún Chaocháin.  Is féidir teagmháil a 

dhéanamh le Máire Cáit 097 88863 / 087 9714395 faoi Naíonra Ghleann na Muaidhe.   

 

Beidh cruinniú eolais ag Naíonra Ghleann na Muaidhe ar an 6ú Meitheamh ag 7.00 i.n. agus ag Naíonra Dhún 

Chaocháin sa Seanscoil, Ceathrú Thaidhg ag 8.30 i.n. an tráthnóna céanna.  Déanfaidh Pattie Standún, comhairleoir le 

Comhar Naíonraí na Gaeltachta Teo, cur i láthair ar an nGaeilge sa Luathoideachas (sealbhú agus buanú), córas an  

tumoideachais i bhfoghlaim na teanga, buntáistí an dátheangachas don pháiste óg agus ról an naíonra sna próisis seo. 

 

Naíonra Dhún Chaocháin and Naíonra Ghleann na Muaidhe pre-schools are currently registering children for the 

term 2019/20.  An admission form must be completed for your child before 3rd May if he/she intends to start in any 

of these services next September.  Please contact Sorcha on 097 88059 / 085 2061858 for Naíonra Dhún Chaocháin, 

and Máire Cáit on 097 87838 or 087 9714395 for Naíonra Ghleann na Muaidhe.   

 

An information meeting will be held in Naíonra Ghleann na Muaidhe on 6th June at 7.00 p.m. and in Naíonra Dhún 

Chaocháin in the Seanscoil, Ceathrú Thaidhg at 8.30 i.n. the same evening.  Pattie Standún, advisor with Comhar 

Naíonraí na Gaeltachta Teo, will give a presentation on the acquisition and preservation of the Irish language, the 

process of immersion in language learning, the advantages of bi-lingualism for the young child and the role the 

Naíonra plays in these processes.  

Cash for Clobber 

Tá Naíonra Ghleann na Muaidhe ag eagrú feachtais ‘cash for clobber’ faoi láthair.  Má tá éadaí, braillíní, pluideanna, 

cuirtíní, brógaí, málaí, criosanna agus a leithéid agat, nach bhfuil ag teastáil uait, is féidir iad a thabhairt chuig an 

Naíonra idir 9.30 r.n. agus 1.00 i.n. ó Luan go hAoine roimh an 2ú Aibreán.  Tá breis eolais le fáil ó Mháire Cáit ag 087 

9714395.   

Naíonra Ghleann na Muaidhe is organizing a ‘cash for clobber’ initiative at present.  If you have clothes, bed linen, 

curtains, shoes, bags, belts etc which you no longer require and would like to donate them please contact Máire 

Cáit on 087 9714395.  Materials can be dropped off at the Naíonra between 9.30 a.m. and 1.00 p.m. from Monday to 

Friday before 2nd April or can be collected by prior arrangement.  

Lá Oscailte / Open Day 

 

D’eagraigh Comhar Dún Chaocháin Teo lá oscailte in ionad 

pobail na Seanscoile ar an 29ú Márta óna 3.00 i.n. go 8.00 i.n.  

Cuireadh eolas ar fáil ar ról an chomharchumainn i bhforbairt 

pobail, conas tograí a fhorbairt agus a bhainistiú, an ról atá ag 

eagraíochtaí eile stáit i bhforbairt pobail agus na scéimeanna 

éagsúla atá le fáil.  Muna raibh tú inann freastal ar an lá ach ba 

mhaith leat eolas a fháil ar an ábhar thuasluaite déan 

teagmháil le Treasa ag 097 88082 nó 087 1251642 led’ thoil. 

 

 

Comhar Dún Chaocháin Teo organized an open day in the 

Seanscoil community centre on Friday 29th March from 3.00 

p.m. to 8.00 p.m.  Information was available on the role of 

the co-operative in community development, how to 

develop and manage projects, the role of state-agencies in community development and the various schemes 

which are available.  If you were unable to attend but would like to receive information on any of the above, please 

contact Treasa on 097 88082 or 087 1251642. 

 

 

 

 

 

 


